
Nire erantzukizuna 

A rtikulu hau idazten ari naizen bi­
tartean milaka tona lehergailu 

ari dira ondoko eraikin, plaza eta lora-
tegietan eztanda egiten. Zarata gortze­
ko modukoa da eta gaua argitzen duten 
eztandak izugarri politak izango lirate­
ke su artifizialak izango balira. Baina 
ez, umeen negarrek ez dute miresmene­
rako tarterik uzten, ezta haien guraso­
en izu aurpegiek ere, hurrengo misila 
noiz eta non eroriko zain ematen dute 
gau-eguna. Hildakoak pilatzen dira 
errepideetan, inork ez baitu adorerik 
bertatik kentzeko eta suntsitutako hi­
ria, ke beltzaren artean ezkutatuta, be­
re patuaren zergatia galdetzen dio 
munduari. Belgraden nago eta hurren­
go errorea izan naiteke. 

Artikulu hau idazten ari naizen 
bitartean hamaika haur, gazte eta 
zahar lokatzaren artean pilatzen dira, 
kanpaina denda moduko baten azpian. 
Gosetuta gaude, hona ekarri glntuzte­
netik ez dugu mokadurik jan eta inork 
ez digu arrazoirik ematen. Aurreko 
urteetan inondik ere ikusi ez ditugun 
militarrak baino ez dira ikusten, USA 
jartzen duen uniformeetan babestuta, 
ez dute albanieraz hitz egiten eta inork 
ulertzen ez dituen oihuak botatzen 
dituzte. Diotenez, gure salbatzaileak 
dira; gaur etorri da bisitan aktore eza­
gun bat omen zena eta denok txalotu 
behar Izan diogu kameren aurrean. 
Gizon-emakume talde batek negar egi­
ten du txoko batean, horietako baten 
semea mendietan hil dute, bere lurra 
defendatzera atera zelako. Kosovoarra 
naiz eta Albaniako errefuxiatu gune 
honetatik ezagutzen ez dudan herrialde 
batera eramango naute bihar. Auskalo 
Itzuliko ote naizen. 

Artikulu hau Idazten ari naizen bi­
tartean telebista piztuta dago. Arrakas­
ta hitza entzuten dut, hiru zubi gutxia­
go. Errorea hurrena, hogei pertsona gu­
txiago, berdin dio kosovoar zein serbiar. 
Ez dut indarrik telebista Itzaltzeko, je­
neralak eta uniforme gehiago, arma ul­
tramodernoak, politikarien ahalegin 
salatuak, batzuen ankerkeria, giza la­
guntza, nato, nato eta nato. Nire etxean 
nago eta hiltzaileen laguntzailea naiz. 

e larunbata e 1999ko maiatzaren 22a 

KONTZERTUAK 

t Iruiiea: Luar Na Lubre talde­
ak kontzertua emanen du 
gaur, 21:00etan, Gaiarre an­
tzokian. Sarrerak 2.500 peze­
ta balio du. 

t Baraiiain: Niko Etxart kanta­
riak kontzertua eskainiko du 
gaur, 20:00etan, Haizea El­
kartean. 

t Burlata: Skalariak, Koma eta 
Pottor's taldeen emanaldia 
izanen da bihar, Askatasuna 
ikastetxean. 

t Aurizberri: Roberto Casado 
txirula joleak eta Elisabeth 
Colard harpa joleak kontzer­
tua eskainiko dute etzi, 
18:30etan, elizan. 

t Iruiiea: 321 Sextetjazz talde­
ak joko du datorren asteazke­
nean O' Connor's tabernan, 
23:00etan. 

ERAKUSKETAK 

t Iruiiea: Orain dela ehun urte­
ko nafarren bizimodua isla­
tzen duen erakusketa ikus 
daiteke Gotorlekuko Arma 
Aretoan, hilaren bukaera ar­
te. 

t Iruiiea: Maiatzaren 28a arte 
ikusgai izanen dira Irunezar 
euskaltegian 9, 10 eta ll. Ko­
rrikako argazkiak. 

t Burlata: Donejakue Bideko 
argazki erakusketa ikus dai­
teke hilaren bukaera arte Kul­
turEtxean. 

ANTZERKIA 

t Baraiiain: AZ taldeak Miste­
. rio Bufo lana antzeztuko du 
datorren ostegunean, 
20:00etan, udaletxeko ekin­
tza anitzetarako aretoan. 

t Burlata: Truke taldeak Kontu 
kontari lana jokatuko du aste­
lehenean, 15:00etan, fron­
toian. 

t Zangoza: Teatro Paraisok ro 
soy un oso lana eskainiko du 
bihar, 18:30etan, Karmengo 
Entzutegian. 

t Zizur Txikia: Teatro de la Re­
sistencia taldeak Don Quijote 
lana antzeztuko du gaur 
19:30etan, frontoian. 

BESTELAKOAK 

t Iruiiea: La Pamplonesa mu­
sika bandak ondoko postuak 
bete nahi ditu, lehiaketa bi­
dez: txirula, klarinetea, klari­
nete baxua, klarinete boste­
koa, tronpa eta fagota. Lehia-

ketan parte hartu nahi due­
nak ekainaren 15a arte du 
epea. Eskaerak Iratxe Mo­
nasterioa kalea, 6, behea hel­
bidera igorri behar dira. In­
formazio gehiago nahi due­
nak dei dezala 948-420576 
telefonora. 

t Azkoien: Nafarroatik kanpo 
bizi diren nafarren eguna os­
patuko da etzi. Goizeko 
06:00etatlk aurrera hainbat 
ekitaldi antolatu dira: dia-

nak, meza, kontzertua, herri 
kirolak, jotak eta bazkaria, 
besteak beste. 

t Iruiiea: Jose Maria Romerak 
Ernest Hemingway y noso­
tros hitzaldia eskainiko du 
gaur, Iruneko Kutxan (Arma­
da Etorbidea), 20:00etan. 

t Etxarri·Aranatz: Ana Kar­
men Huarte dietetlkan aditua 
mehetzeko dietez mintzatuko 
da datorren ostegunean, 
19:30etan, Kultur Etxean. 

Arestiren liburutegia 
Castelao nos 

o fracasado da emigracl6n. 

Atzerrian frakaso harturik. 


